ԱՄՓՈՓԱԹԵՐԹ
«ԳԵՈԴԵԶԻԱԿԱՆ ԵՎ ՄԱՐԿՇԵՅԴԵՐԱԿԱՆ, ԻՆՉՊԵՍ ՆԱԵՎ ՔԱՐՏԵԶԱԳՐԱԿԱՆ, ՀՈՂԱՇԻՆԱՐԱՐԱԿԱՆ, ՉԱՓԱԳՐԱԿԱՆ ԵՎ ՀԱՇՎԱՌՄԱՆ ԳՈՐԾՈՒՆԵՈՒԹՅԱՆ ՈՐԱԿԱՎՈՐՄԱՆ ՎԿԱՅԱԿԱՆՆԵՐԻ ԳՈՐԾՈՂՈՒԹՅԱՆ ԿԱՍԵՑՄԱՆ, ԿԱՍԵՑՄԱՆ ՀԻՄՔԵՐԻ ՎԵՐԱՑՄԱՆ ԵՎ ՎԿԱՅԱԿԱՆԻ ԳՈՐԾՈՂՈՒԹՅԱՆ ԴԱԴԱՐԵՑՄԱՆ, ԱՅԴ ԹՎՈՒՄ ԿՈՄԻՏԵԻ ՆԱԽԱՁԵՌՆՈՒԹՅԱՄԲ, ԿԱՐԳԸ ԵՎ ԺԱՄԿԵՏՆԵՐԸ ՍԱՀՄԱՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ կրթության, գիտության, մշակույթի և սպորտի նախարարություն
	13.05.2025 թ.

	
	N 01//14368-2025

	   «Գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման գործունեության որակավորման վկայականների գործողության կասեցման, կասեցման հիմքերի վերացման և վկայականի գործողության դադարեցման, այդ թվում Կոմիտեի նախաձեռնությամբ, կարգը և ժամկետները սահմանելու մասին»
ՀՀ կառավարության որոշման նախագծի վերաբերյալ հայտնում ենք, որ ՀՀ ԿԳՄՍ նախարարությունն առարկություններ և դիտողություններ չունի:
	Ընդունվել է։

	1. ՀՀ պաշտպանության նախարարություն
	15.05.2025 թ.

	
	N ՊՆ/510/5556-2025

	   2025 թվականի մայիսի 6-ի Ձեր N ՍԹ/8889-2025 գրության առնչությամբ հայտնում եմ, որ «Գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման գործունեության որակավորման վկայականների գործողության կասեցման, կասեցման հիմքերի վերացման և վկայականի գործողության դադարեցման, այդ թվում Կոմիտեի նախաձեռնությամբ, կարգը և ժամկետները սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է։

	1. ՀՀ տարածքային կառավարման և ենթակառուցվածքների նախարարություն
	15.05.2025 թ.

	
	N ԴԽ/26.2/16095-2025

	««Գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման գործունեության որակավորման վկայականների գործողության կասեցման, կասեցման հիմքերի վերացման և վկայականի գործողության դադարեցման, այդ թվում Կոմիտեի նախաձեռնությամբ, կարգը և ժամկետները սահմանելու մասին»  Կառավարության որոշման նախագծի վերաբերյալ Տարածքային կառավարման և ենթակառուցվածքների նախարարությունն առաջարկություններ և դիտողություններ չունի։
	Ընդունվել է։

	1. ՀՀ քաղաքաշինության կոմիտե
	08.05.2025 թ.

	
	N 01/18.1/7330-2025

	   «Գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման գործունեության որակավորման վկայականների գործողության կասեցման, կասեցման հիմքերի վերացման և վկայականի գործողության դադարեցման, այդ թվում Կոմիտեի նախաձեռնությամբ, կարգը և ժամկետները սահմանելու մասին» ՀՀ կառավարության որոշման նախագծի (այսուհետ՝ Նախագիծ) ուսումնասիրությամբ պարզ է դառնում, որ համապատասխան վկայականների գործողության կասեցման և դադարեցման համար սահմանված են առանձին հիմքեր, կիրառման ժամանակագրական հաջորդականություն, որը ենթադրում է դրանց կատարման հերթականություն։ Տարընթերցում է առաջացնում Նախագծի հավելվածի 2-րդ կետով նախատեսված «որակավորման վկայականի գործողության կասեցման, դադարեցման կամ կասեցման և դադարեցման վերաբերյալ Կոմիտեի ղեկավարի հրաման» ձևակերպումը, որը ենթադրում է երկու հարկադրանքի միջոցների և՛ առանձին, և՛ միաժամանակյա կիրառման լիազորություն։ Այս  պարագայում պարզ չէ այն օբյեկտիվ իրողությունը, որով պայմանավորված կարող է ծագել երկու տարբեր հետևանքներ առաջացնող հարկադրանքի միջոցների կիրառման անհրաժեշտություն։
   Շարադրվածի վերաբերյալ տեղեկություններ չեն պարունակում նաև Նախագծի հիմնավորումները, հետևաբար իրավական ակտի գործողության ժամանակ չեն ստանա մեկնաբանողական դեր և չեն արտահայտի իրավաստեղծի կամքը, ուստի առաջարկում եմ Նախագծի ձևակերպումներից հանել հարկադրանքի միջոցների միաժամանակյա կիրառման լիազորություն նախատեսող բառերն ու շաղկապը կամ հիմնավորումներում ձևակերպել ծագած անհրաժեշտության կարիքը։ 
	Ընդունվել է:


	1. ՀՀ էկոնոմիկայի նախարարություն
	16.05.2025 թ.

	
	N 01/10711-2025

	   «Գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման գործունեության որակավորման վկայականների գործողության կասեցման, կասեցման հիմքերի վերացման և վկայականի գործողության դադարեցման, այդ թվում Կոմիտեի նախաձեռնությամբ, կարգը և ժամկետները սահմանելու մասին» Կառավարության որոշման նախագիծը՝ հայտնում ենք, որ վերջինիս վերաբերյալ Էկոնոմիկայի նախարարության իրավասությունների շրջանակում դիտողություններ և առաջարկություններ չկան, հաշվի առնելով, որ կարգավորվում է գեոդեզիական, մարկշեյդերական, քարտեզագրական, հողաշինարարական, չափագրական և հաշվառման գործունեության որակավորման վկայական ունեցող անձանց որակավորման վկայականների գործողության կասեցման, կասեցման հիմքերի վերացման և վկայականի գործողության դադարեցման ընթացակարգը, որի ընդունումը պայմանավորված է ««Գեոդեզիական և քարտեզագրական գործունեության մասին» օրենքում փոփոխությունների և լրացումների կատարելու մասին» 2024 թվականի հուլիսի 12-ին ընդունված ՀՕ-312-Ն օրենքով։
	Ընդունվել է:


	1. ՀՀ ֆինանսների նախարարություն
	19.05.2025 թ.

	
	N 01/11-1/11248-2025

	   ՀՀ ֆինանսների նախարարությունն ուսումնասիրել է «Գեոդեզիական և մարկշեյդերական, ինչպես նաև քարտեզագրակաան, հողաշինարարական, չափագրական և հաշվառման գործունեության որակավորման վկայականների գործողության կասեցման, կասեցման հիմքերի վերացման և վկայականի գործողության դադարեցման, այդ թվում՝ Կոմիտեի նախաձեռնությամբ, կարգը և ժամկետները սահմանելու մասին» ՀՀ կառավարության որոշուման նախագիծը և հայտնում է, որ դիտողություններ և առաջարկություններ չունի:
	Ընդունվել է:


	7. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	23.05.2025 թ.

	
	N //16383-2025

	1. Նախագծի Հավելվածի 2-րդ կետի համաձայն՝ որակավորման վկայականի գործողության կասեցման, դադարեցման կամ կասեցման և դադարեցման վերաբերյալ Կոմիտեի ղեկավարի հրամանի համար հիմք է հանդիսանում գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման գործունեության բնագավառներում մասնագիտական որակավորման մշտական գործող հանձնաժողովի (այսուհետ` Հանձնաժողով) համապատասխան եզրակացությունը։ Միաժամանակ, Հավելվածի 3-րդ կետի համաձայն՝ հանձնաժողովի եզրակացության համար, իրենց հերթին, հիմք են հանդիսանում Կոմիտեի մասնագիտական կառուցվածքային ստորաբաժանումների կամ համապատասխան ոլորտում վերահսկողություն իրականացնող տեսչական մարմնի կողմից ներկայացված մասնագիտական դիրքորոշումները՝ հիմնավորված եզրակացության տեսքով։
Հարկ է նկատի ունենալ, որ Օրենքի 16․2-րդ հոդվածով հստակ սահմանված են որակավորման վկայականի գործողության կասեցման հիմքերը, այդ թվում՝ Կառավարության սահմանած՝ գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման աշխատանքների իրականացմանը ներկայացվող պարտադիր պահանջները չկատարելը, եթե դրանց հիմքով կատարվել է պետական գրանցում՝ Կոմիտեի նախաձեռնությամբ՝ Կառավարության սահմանած կարգով:
Համադրելով վերը նշված իրավադրույթները՝ առաջարկում եմ Նախագիծը համապատասխանեցնել Օրենքի իրավակարգավորումներին՝ բացառելով կասեցման՝ Օրենքով չնախատեսված նոր հիմքի սահմանումը։
	Չի ընդունվել:
Գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման գործունեության բնագավառներում մասնագիտական որակավորման մշտական գործող հանձնաժողովի համապատասխան եզրակացությունը հիմք է հանդիսանում որակավորման վկայականի գործողության կասեցման, դադարեցման կամ կասեցման և դադարեցման վերաբերյալ Կոմիտեի ղեկավարի հրամանի ընդունման համար, մինչդեռ նույն հրամանով որակավորման վկայականի գործողության կասեցման, դադարեցման կամ կասեցման և դադարեցման հիմք է հանդիսանում  Կառավարության սահմանած՝ գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման աշխատանքների իրականացմանը ներկայացվող պարտադիր պահանջները չկատարելը: Հետևաբար՝ հայտնում ենք, որ Օրենքով չնախատեսված որևէ նոր հիմք սահմանված չէ:

	2. Նախագծի Հավելվածի 4-րդ կետի 2-րդ ենթակետի համաձայն՝ Կոմիտեի մասնագիտական կառուցվածքային ստորաբաժանումների կողմից սույն կարգի 3-րդ կետով սահմանված համապատասխան եզրակացության համար հիմք են հանդիսանում՝ Կոմիտեի մասնագիտական կառուցվածքային ստորաբաժանումների կողմից պարբերաբար իրականացվող մշտադիտարկումը։
Միաժամանակ, Օրենքի 16.2-րդ հոդվածի 1-ին մասի 2-րդ կետով սահմանված փաստաթղթերի հիմքով պետական գրանցում կատարված չլինելու պարագայում, Կոմիտեն կասեցնում է վկայականի գործողությունը բացառապես ֆիզիկական կամ իրավաբանական անձանց կողմից ներկայացված բողոքի կամ ոլորտում վերահսկողություն իրականացնող տեսչական մարմնի դիմումի հիման վրա:
Մինչդեռ, Օրենքի 16․2-րդ հոդվածի 1-ին մասի 7-րդ կետում որակավորված անձի կողմից կազմած ոչ տեխնիկական բնույթի սխալ պարունակող փաստաթղթի հիմքով պետական գրանցում կատարված չլինելու պարագայում Կոմիտեն իր նախաձեռնությամբ կամ այլ անձի, ոլորտում վերահսկողություն իրականացնող տեսչական մարմնի դիմումի հիման վրա է կասեցնում վկայականի գործողությունը: 
Իսկ նույն հոդվածի 1-ին մասի 8-րդ կետում երկու կամ ավելի տեխնիկական բնույթի սխալ պարունակող փաստաթղթի հիմքով պետական գրանցում կատարված չլինելու պարագայում Կոմիտեն ֆիզիկական կամ իրավաբանական անձանց կողմից ներկայացված բողոքի հիման վրա է կասեցնում վկայականի գործողությունը:
Հիմք ընդունելով նաև Գրասենյակի՝ նախկինում՝ Օրենքում սույն փոփոխությունները նախատեսող նախագծի շրջանառության ընթացքում ներկայացրած դիրքորոշումն առ այն, որ ՔՏՀԱՏՄ-ն է հանդիսանում գեոդեզիական և քարտեզագրական գործունեության ոլորտում վերահսկողություն իրականացնող միակ պետական մարմինը, որը վերահսկողության շրջանակներում կարող է բացահայտել այս ոլորտում գործունեություն իրականացնող որակավորված սուբյեկտների թույլ տված խախտումները, առաջարկում ենք վերը նշված 7-րդ և 8-րդ կետերում ևս սահմանել, որ Կոմիտեն վկայականի գործողությունը կասեցնելու է բացառապես ֆիզիկական կամ իրավաբանական անձանց կողմից ներկայացված բողոքի կամ ոլորտում վերահսկողություն իրականացնող տեսչական մարմնի դիմումի հիման վրա, բացառելով մշտադիտարկումը մասնագիտական կառուցվածքային ստորաբաժանումների կողմից, քանի որ նման գործառույթ Օրենքով նախատեսված չէ:
	



























Ընդունվել է մասնակի:
«Գեոդեզիական և քարտեզագրական գործունեության մասին» օրենքի 7-րդ հոդվածի 1-ին մասի կարգավորումների համաձայն՝ գեոդեզիայի և քարտեզագրության բնագավառում պետական կառավարման լիազոր մարմինը Կադաստրի կոմիտեն է և վերջինիս է վերապահված տվյալ բնագավառում պետական կառավարման իրականացման ապահովումը:
Միաժամանակ, «մշտադիտարկում» եզրույթը և դրան վերաբերելի դրույթը խմբագրվել է:


	8. ՀՀ արդարադատության նախարարություն
	09.06.2025 թ.

	
	N /27.4/25714-2025

	ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
1. Նախագծի 1-ին հավելվածի 1-ին կետի համաձայն՝ գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման գործունեության որակավորման վկայականի (այսուհետ՝ Որակավորման վկայական) գործողությունը Կադաստրի կոմիտեի (այսուհետ՝ Կոմիտե) ղեկավարի հրամանով կասեցնում, կասեցումը վերացնում, կասեցնում և դադարեցնում, ինչպես նաև դադարեցնում է Կոմիտեն «Գեոդեզիական և քարտեզագրական գործունեության մասին» օրենքի (այսուհետ՝ Օրենք) 16.2-րդ հոդվածով սահմանված պահանջների համաձայն:
   Այս առումով հարկ է նկատի ունենալ, որ Օրենքի 16.2-րդ հոդվածում նախատեսված չէ Որակավորման վկայականի գործողությունը Կադաստրի կոմիտեի ղեկավարի մեկ հրամանով միաժամանակ և՛ կասեցնելու, և՛ դադարեցնելու հնարավորություն, ուստի Նախագծում առկա «Կասեցման և դադարեցման վերաբերյալ Կոմիտեի ղեկավարի հրաման» ձևակերպումները անհրաժեշտ է վերանայել։
	Ընդունվել է:


	2․ Նախագծի հավելվածի 4-րդ կետի համաձայն՝ Կոմիտեի մասնագիտական կառուցվածքային ստորաբաժանումների կողմից սույն կարգի 3-րդ կետով սահմանված համապատասխան եզրակացության համար հիմք են հանդիսանում՝
1) ֆիզիկական կամ իրավաբանական անձանց կողմից ներկայացված դիմումը կամ բողոքը,
2) Կոմիտեի մասնագիտական կառուցվածքային ստորաբաժանումների կողմից պարբերաբար իրականացվող մշտադիտարկումը։
Ղեկավարվելով իրավական որոշակիության սկզբունքի դրույթներով՝ անհրաժեշտ է Նախագծի վերոնշյալ կետի 2-րդ ենթակետում հստակեցնել, թե ինչ մշտադիտարկման մասին է խոսքը, և նշված հիմքը հստակ որ Օրենսդրական կարգավորումից է բխում։
	Ընդունվել է:
Ընդունվել է, դրույթը խմբագրվել է:


	3. Նախագծի հավելվածի 5-րդ կետի համաձայն՝ Կոմիտեի մասնագիտական կառուցվածքային ստորաբաժանումները Որակավորման վկայական ստացած անձի կողմից ենթադրյալ խախտում(ներ) հայտնաբերելու դեպքում վերջինիս (ներիս) վերաբերյալ կազմում են համապատասխան եզրակացություն և այն կազմելու օրվանից 5 աշխատանքային օրվա ընթացքում ներկայացնում Հանձնաժողովի նախագահին:
   Նախագծի հավելվածի նշված կետում անհրաժեշտ է հստակ սահմանել որակավորման վկայական ստացած անձի կողմից ենթադրյալ խախտում(ներ) հայտնաբերելու դեպքում վերջինիս (ներիս) վերաբերյալ համապատասխան եզրակացություն կազմելու ժամկետը։
	Ընդունվել է:
Նախագծում կատարվել է համապատասխան լրացում:

	4. Նախագծի հավելվածի 6-րդ կետում սահմանվում է Նախագծի 5-րդ կետով սահմանված եզրակացության կազմման համար հիմք հանդիսացող հանգամանքները, այս առումով անհրաժեշտ է նախատեսվող կարգավորումների փոխարեն հղում կատարել Օրենքի 16․2-րդ հոդվածի 1-ին մասի 2-րդ, 7-րդ և 8-րդ կետերով և նույն հոդվածի 7-րդ մասի 1-ին, 4-րդ, 5-րդ կետերով սահմանված հանգամանքներին, քանի որ նույն հոդվածի 3-րդ և 8-րդ մասերի համաձայն՝ նույն հոդվածի 1-ին մասի 2-րդ, 7-րդ և 8-րդ կետերով սահմանված դեպքերում վկայականի գործողությունը Կոմիտեի ղեկավարի հրամանով կասեցնում, իսկ նույն հոդվածի 7-րդ մասի 1-ին, 4-րդ, 5-րդ կետերով սահմանված դեպքերում վկայականի գործողությունը Կոմիտեի ղեկավարի հրամանով դադարեցնում է Կոմիտեն՝ Կառավարության սահմանած կարգով որակավորման հանձնաժողովի եզրակացության հիման վրա:
Միաժամանակ հարկ է նկատի ունենալ, որ վերոնշյալ դեպքերը հանդիսանում են որակավորման վկայականի կասեցման կամ դադարեցման հիմքերը, այլ ոչ թե եզրակացության կազմման, ուստի անհրաժեշտ է վերանայել նշված կետի կարգավորումները։
	Չի ընդունվել:
Նախագծի հավելվածի 6-րդ կետով ներկայացված են Որակավորման վկայական ստացած անձի կողմից ենթադրյալ խախտում հայտնաբերելու դեպքում Կոմիտեի մասնագիտական կառուցվածքային ստորաբաժանումների կողմից դրա վերաբերյալ համապատասխան եզրակացության կազմման նախադրյալները:

	5․ Նախագծի հավելվածի 7-րդ կետում անհրաժեշտ է բացահայտել ամփոփ տեղեկանքի բովանդակությունը՝ հստակ սահմանելով դրանց մեջ ներառվող տեղեկատվության և/կամ փաստաթղթերի կազմը։
	Ընդունվել է:
Նախագծում կատարվել է համապատասխան լրացում:

	6. Նախագծի հավելվածի 13-րդ կետում անհրաժեշտ է հղում կատարել նաև Օրենքի 16․2-րդ հոդվածի 7-րդ կետի 6-րդ ենթակետին, քանի որ նույն հոդվածի 8-րդ մասի համաձայն՝ նույն հոդվածի 7-րդ մասի միայն 1-ին, 4-րդ, 5-րդ կետերով սահմանված դեպքերում է վկայականի գործողության դադարեցման համար անհրաժեշտ որակավորման հանձնաժողովի եզրակացությունը։
	Ընդունվել է:
Նախագծում կատարվել է համապատասխան լրացում:

	1. Նախագծի հավելվածի 14-րդ կետի համաձայն՝ Սույն կարգի 
11-րդ կետում նշված դեպքերում Կոմիտեի ղեկավարի հրամանն ընդունվում է համապատասխան դիմումը կամ բողոքը Կոմիտե մուտքագրվելուց հետո 7 աշխատանքային օրվա ընթացքում:
Նախագծի հավելվածի 14-րդ կետում անհրաժեշտ է վերանայել «դիմումը կամ բողոքը» ձևակերպումը, քանի որ Նախագծի հավելվածի 11-րդ կետում խոսքը գնում է համապատասխան եզրակացությունը Կոմիտեի ղեկավարին ներկայացնելու մասին։
	Ընդունվել է:
   Նախագծում կատարվել է համապատասխան փոփոխություն:

	8. Նախագծի հավելվածի 15-րդ կետի համաձայն՝ Գեոդեզիական և քարտեզագրական գործունեության մասին» օրենքի 16.2-րդ հոդվածի 1-ին մասի 1-ին, 3-6-րդ և 9-րդ կետերով սահմանված դեպքերում, երբ Որակավորման վկայականի կասեցման հիմքերը վերացվում են, շահագրգիռ անձինք էլեկտրոնային եղանակով Կոմիտե են ներկայացնում դիմում, անհրաժեշտության դեպքում կցելով կասեցման վերացման հիմնավորումները հաստատող փաստաթղթերը: Դիմումը Կոմիտե մուտքագրվելուց հետո 3 աշխատանքային օրվա ընթացքում, Կոմիտեի ղեկավարի հրամանի հիման վրա, վերացվում է Որակավորման վկայականի գործողության կասեցումը:
   Նախագծի հավելվածի նշված կետում անհրաժեշտ է հստակեցնել՝ «Էլեկտրոնային եղանակով Կոմիտե են ներկայացնում դիմում» ձևակերպումը, քանի որ պարզ չէ, թե հստակ ինչ եղանակով է ներկայացվում նշված դիմումը․ արդյո՞ք խոսքը Օրենքի 16․2-րդ հոդվածում հիշատակված առցանց գրասենյակի մասին է, թե՝ ոչ։

	Ընդունվել է։
Նախագծում կատարվել է համապատասխան լրացում։

	9. Նախագծի հավելվածի 5-րդ կետում սահմանվում է, որ «Որակավորման վկայական ստացած անձի կողմից ենթադրյալ խախտում(ներ) հայտնաբերելու դեպքում վերջինիս(ներիս) վերաբերյալ կազմում են համապատասխան եզրակացություն…», իսկ Նախագծի հավելվածի 7-րդ կետում սահմանվում է, որ «Որակավորման վկայական ստացած անձի կողմից ենթադրյալ խախտում(ներ) կատարելու վերաբերյալ կազմված եզրակացությունն(ներն) ու դրանց վերաբերյալ ամփոփ տեղեկանքը սույն կարգի 5-րդ կետով սահմանված ժամկետում առձեռն ներկայացնում են հանձնաժողովի նախագահին»: Այս առումով գտնում ենք, որ Նախագծի հավելվածի 5-րդ կետում «խախտում(ներ)» և «վերջինիս(ներիս)», ինչպես նաև Նախագծի հավելվածի 7-րդ կետում «խախտում(ներ)» և «եզրակացությունն(ներն)» բառերն անհրաժեշտ է փոխարինել համապատասխանաբար՝ «խախտում», «վերջինիս», ինչպես նաև «խախտում» և «եզրակացությունն» բառերով՝ նկատի ունենալով «Նորմատիվ իրավական ակտերի մասին» ՀՀ օրենքի 16-րդ հոդվածի 8-րդ մասի դրույթները, որոնց համաձայն՝ եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:
	Ընդունվել է:
Նախագծում կատարվել են համապատասխան փոփոխություններ:

	9. ՀՀ վարչապետի աշխատակազմի իրավաբանական վարչություն
	30.07.2025 թ.

	
	N 02/12.63/24848-2025

	    1.	Նախագծի 2-րդ կետից բխում է, որ կոմիտեի ղեկավարի հրամանով որակավորման վկայականի գործողությունը կարող է միաժամանակ (նույն ակտով) կասեցվել և դադարեցվել, ինչը խնդրահարույց ենք համարում «Վարչարարության հիմունքների և վարչական վարույթի մասին» օրենքի 56-րդ հոդվածի 2-րդ մասի (Վարչական ակտի որոշակիությունը) և 69-րդ հոդվածի (Բողոքարկման իրավունքը) համատեքստում, ինչպես նաև նշված ակտի ընդունման իրավական հիմքերի բացակայության պայմաններում, հետևաբար՝ սույն կանոնակարգումն ունի վերանայման անհրաժեշտություն:
	Ընդունվել է:


	   2.	Նախագծի հավելվածի 15-րդ կետի համաձայն՝ (…) որակավորման վկայականի կասեցման հիմքերը վերացնելուց հետո շահագրգիռ անձինք (…) ներկայացնում են դիմում, անհրաժեշտության դեպքում կցելով կասեցման վերացման հիմնավորումները հաստատող փաստաթղթերը: Հաշվի առնելով այն, որ վկայականի գործողության կասեցման հիմքերը շարադրված են «Գեոդեզիական և քարտեզագրական գործունեության մասին» օրենքի 16.2-րդ հոդվածի 1-ին մասով, գտնում ենք, որ դրանց վերանալու պարագայում վերացման հիմնավորումները հաստատող փաստաթղթերի ներկայացումը նույնպես պետք է կրի պարտադիր բնույթ, այլ ոչ թե՝ թողնվի դիմողի հայեցողությանը:
	Ընդունվել է:
Նախագծում կատարվել է համապատասխան փոփոխություն:

	10. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	30.07.2025 թ.

	   1.	Նախագծի Հավելվածի 2-րդ կետի համաձայն՝ որակավորման վկայականի գործողության կասեցման, դադարեցման կամ կասեցման և դադարեցման վերաբերյալ Կոմիտեի ղեկավարի հրամանի համար հիմք է հանդիսանում գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման գործունեության բնագավառներում մասնագիտական որակավորման մշտական գործող հանձնաժողովի (այսուհետ` Հանձնաժողով) համապատասխան եզրակացությունը։ Միաժամանակ, Հավելվածի 3-րդ կետի համաձայն՝ հանձնաժողովի եզրակացության համար, իրենց հերթին, հիմք են հանդիսանում Կոմիտեի մասնագիտական կառուցվածքային ստորաբաժանումների կամ համապատասխան ոլորտում վերահսկողություն իրականացնող տեսչական մարմնի կողմից ներկայացված մասնագիտական դիրքորոշումները՝ հիմնավորված եզրակացության տեսքով։
   Հարկ է նկատի ունենալ, որ Օրենքի 16․2-րդ հոդվածով հստակ սահմանված են որակավորման վկայականի գործողության կասեցման հիմքերը, այդ թվում՝ Կառավարության սահմանած՝ գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման աշխատանքների իրականացմանը ներկայացվող պարտադիր պահանջները չկատարելը, եթե դրանց հիմքով կատարվել է պետական գրանցում՝ Կոմիտեի նախաձեռնությամբ՝ Կառավարության սահմանած կարգով: 
  Համադրելով վերը նշված իրավադրույթները, պնդում եմ նախկինում ներկայացված դիրքորոշումն առ այն, որ անհրաժեշտ է Նախագիծը համապատասխանեցնել Օրենքի իրավակարգավորումներին՝ բացառելով կասեցման՝ Օրենքով չնախատեսված նոր հիմքի սահմանումը։
	Ընդունվել է։
Դրույթը հստակեցվել է, հիմք ընդունելով Օրենքի 16․2-րդ հոդվածի 3-րդ և 8-րդ մասերը, որոնց  համաձայն որակավորման վկայականի գործողությունը կասեցվում և դադարեցվում է Կոմիտեի ղեկավարի հրամանով՝ Կառավարության սահմանած կարգով որակավորման հանձնաժողովի եզրակացության հիման վրա, բացառությամբ Օրենքի 16.2-րդ հոդվածի 1-ին մասի 1-ին, 3-6-րդ, 9-րդ և 7-րդ մասի 2-րդ, 3-րդ և 6-րդ կետերով սահմանված դեպքերի, որոնց պարագայում նշված հրամանները կարող են ընդունվել առանց համապատասխան եզրակացության առկայության։



	   2.	Նախագծի Հավելվածի 4-րդ կետի 2-րդ ենթակետի համաձայն՝ Կոմիտեի մասնագիտական կառուցվածքային ստորաբաժանումների կողմից սույն կարգի 3-րդ կետով սահմանված համապատասխան եզրակացության համար հիմք են հանդիսանում՝ Կոմիտեի մասնագիտական կառուցվածքային ստորաբաժանումների կողմից պարբերաբար իրականացվող մշտադիտարկումը։ 
   Միաժամանակ, Օրենքի 16.2-րդ հոդվածի 1-ին մասի 2-րդ կետով սահմանված փաստաթղթերի հիմքով պետական գրանցում կատարված չլինելու պարագայում, Կոմիտեն կասեցնում է վկայականի գործողությունը բացառապես ֆիզիկական կամ իրավաբանական անձանց կողմից ներկայացված բողոքի կամ ոլորտում վերահսկողություն իրականացնող տեսչական մարմնի դիմումի հիման վրա: 
  Մինչդեռ, Օրենքի 16․2-րդ հոդվածի 1-ին մասի 7-րդ կետում որակավորված անձի կողմից կազմած ոչ տեխնիկական բնույթի սխալ պարունակող փաստաթղթի հիմքով պետական գրանցում կատարված չլինելու պարագայում Կոմիտեն իր նախաձեռնությամբ կամ այլ անձի, ոլորտում վերահսկողություն իրականացնող տեսչական մարմնի դիմումի հիման վրա է կասեցնում վկայականի գործողությունը: 
   Իսկ նույն հոդվածի 1-ին մասի 8-րդ կետում երկու կամ ավելի տեխնիկական բնույթի սխալ պարունակող փաստաթղթի հիմքով պետական գրանցում կատարված չլինելու պարագայում Կոմիտեն ֆիզիկական կամ իրավաբանական անձանց կողմից ներկայացված բողոքի հիման վրա է կասեցնում վկայականի գործողությունը:
   Հիմք ընդունելով նաև Գրասենյակի՝ նախկինում՝ Օրենքում սույն փոփոխությունները նախատեսող նախագծի շրջանառության ընթացքում ներկայացրած դիրքորոշումն առ այն, որ ՔՏՀԱՏՄ-ն է հանդիսանում գեոդեզիական և քարտեզագրական գործունեության ոլորտում վերահսկողություն իրականացնող միակ պետական մարմինը, որը վերահսկողության շրջանակներում կարող է բացահայտել այս ոլորտում գործունեություն իրականացնող որակավորված սուբյեկտների թույլ տված խախտումները, առաջարկում ենք վերը նշված 7-րդ և 8-րդ կետերում ևս սահմանել, որ Կոմիտեն վկայականի գործողությունը կասեցնելու է բացառապես ֆիզիկական կամ իրավաբանական անձանց կողմից ներկայացված բողոքի կամ ոլորտում վերահսկողություն իրականացնող տեսչական մարմնի դիմումի հիման վրա, բացառելով մշտադիտարկումը մասնագիտական կառուցվածքային ստորաբաժանումների կողմից, քանի որ նման գործառույթ Օրենքով նախատեսված չէ:
	Ընդունվել է մասնակի:
Նախագծի հավելվածի 3-րդ կետի կարգավորումների համաձայն՝ գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման գործունեության բնագավառներում մասնագիտական որակավորման մշտական գործող հանձնաժողովի եզրակացության համար հիմք է հանդիսանում նաև համապատասխան ոլորտում վերահսկողություն իրականացնող տեսչական մարմնի կողմից ներկայացված մասնագիտական դիրքորոշումը՝ հիմնավորված եզրակացության տեսքով։ Բացի այդ, Օրենքի 7-րդ հոդվածի 1-ին մասի կարգավորումների համաձայն՝ գեոդեզիայի և քարտեզագրության բնագավառում պետական կառավարման լիազոր մարմին հանդիսանում է Կադաստրի կոմիտեն, և վերջինիս է վերապահված տվյալ բնագավառում պետական կառավարման իրականացման ապահովումը, իսկ Օրենքի 16․2-րդ հոդվածի 1-ին մասի 2-րդ կետի կարգավորումների համաձայն՝ որակավորման վկայականի գործողությունը կասեցվում է Կոմիտեի նախաձեռնությամբ՝ Կառավարության սահմանած կարգով՝ գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման աշխատանքների իրականացմանը ներկայացվող պարտադիր պահանջները չկատարելու դեպքում, եթե դրանց հիմքով կատարվել է պետական գրանցում:
Հայտնում ենք նաև, որ մշտադիտարկման վերաբերյալ դրույթը խմբագրվել է:

	11. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	30.07.2025 թ.

	   1.	Նախագծի հավելվածի (այսուհետ՝ հավելված) 1-ին կետով սահմանվում է, որ «Գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման գործունեության որակավորման վկայականի (այսուհետ՝ Որակավորման վկայական) գործողությունը Կադաստրի կոմիտեի (այսուհետ՝ Կոմիտե) ղեկավարի հրամանով կասեցնում, կասեցումը վերացնում, կասեցնում և դադարեցնում, ինչպես նաև դադարեցնում է Կոմիտեն «Գեոդեզիական և քարտեզագրական գործունեության մասին» օրենքի 16.2-րդ հոդվածով սահմանված պահանջների համաձայն»: Ներկայացված դրույթից պարզ է դառնում, որ Կադաստրի կոմիտեի ղեկավարի հրամանով միաժամանակ վկայականի կասեցում և դադարեցում է իրականացվում, մինչդեռ՝ «Գեոդեզիական և քարտեզագրական գործունեության մասին» օրենքի (այսուհետ՝ օրենք) հիշատակված 16.2-րդ հոդվածով նման կարգավորում սահմանված չէ, ինչը գտնում ենք, որ լրացուցիչ հստակեցման և պարզաբանման կարիք ունի: Նույն դիտարկումը վերաբերվում է նաև հավելվածի մյուս դրույթներում համանման կիրառումներին:
	Ընդունվել է։


	   2.	Հավելվածի 2-րդ կետով սպառիչ սահմանվում է, որ «Որակավորման վկայականի գործողության կասեցման, դադարեցման կամ կասեցման և դադարեցման վերաբերյալ Կոմիտեի ղեկավարի հրամանի համար հիմք է հանդիսանում գեոդեզիական և մարկշեյդերական, ինչպես նաև քարտեզագրական, հողաշինարարական, չափագրական և հաշվառման գործունեության բնագավառներում մասնագիտական որակավորման մշտական գործող հանձնաժողովի (այսուհետ` Հանձնաժողով) համապատասխան եզրակացությունը»։ Մինչդեռ, հավելվածի 13-րդ կետով սահմանվում է, որ «Որակավորման վկայականը կասեցնելու կամ դադարեցնելու կամ կասեցնելու և դադարեցնելու մասին հրաման կարող է ընդունվել նաև առանց համապատասխան եզրակացության առկայության»:  Ուստի, առաջարկում ենք հստակեցնել ներկայացված կարգավորումները՝ նկատի ունենալով, որ օրենքով նույնպես հստակ սահմանված են այն դեպքեր, որոնց պարագայում համապատասխան գործընթացն իրականացվում է համապատասխան եզրակացության առկայության կամ առանց դրա:
	Ընդունվել է։
Նախագծում կատարվել են համապատասխան փոփոխություն և լրացում։

	   3.	Հավելվածի 3-րդ կետով սահմանվում է, որ «Հանձնաժողովի եզրակացության համար հիմք են հանդիսանում Կոմիտեի մասնագիտական կառուցվածքային ստորաբաժանումների կամ համապատասխան ոլորտում վերահսկողություն իրականացնող տեսչական մարմնի կողմից ներկայացված մասնագիտական դիրքորոշումները՝ հիմնավորված եզրակացության տեսքով»։ Հավելվածի հետագա դրույթներով ներկայացվում է նաև Կոմիտեի մասնագիտական կառուցվածքային ստորաբաժանումների կողմից համապատասխան եզրակացության տրամադրման, քննարկման և որոշում կայացման ընթացակարգերը: Մինչդեռ, նախագծով որևէ անդրադարձ կատարված չէ համապատասխան ոլորտում վերահսկողություն իրականացնող տեսչական մարմնի կողմից ներկայացված եզրակացության հետագա քննարկման ընթացակարգերին, ինչը գտնում ենք, որ լրացուցիչ հստակեցման և պարզաբանման կարիք ունի:
	Ընդունվել է։
Նախագծում կատարվել են համապատասխան փոփոխություններ և լրացումներ։

	   4.	Հավելվածի 7-րդ կետով սահմանվում է, որ «Կոմիտեի մասնագիտական կառուցվածքային ստորաբաժանումների՝ Որակավորման վկայական ստացած անձի կողմից ենթադրյալ խախտում կատարելու վերաբերյալ կազմված եզրակացությունն ու դրա վերաբերյալ ամփոփ տեղեկանքը ... աշխատանքային օրվա ընթացքում առձեռն ներկայացնում են Հանձնաժողովի նախագահին: Հանձնաժողովի նախագահը նշված փաստաթղթերը ստանալուց հետո 1 աշխատանքային օրվա ընթացքում ստուգում է դրանց հարաբերակցությունը և վերջիններս փոխանցում Հանձնաժողովի քարտուղարին»: Առաջարկում ենք համապատասխան գործընթացը քննարկել էլեկտրոնային տարբերակով իրականացնելու հնարավորության հարցը: Բացի այդ, լրացուցիչ պարզաբանման կարիք ունի հանձնաժողովի նախագահի կողմից ստուգման նշված հանգամանքը, քանի, որ պարզ չէ, թե արդյո՞ք Հանձնաժողովի նախագահը ստուգման արդյունքում կարող է համապատասխան փաթեթը չտրամադրել Հանձնաժողովին:
	Ընդունվել է։
Նախագծի համապատասխան դրույթները խմբագրվել են։


	   5.	Հավելվածի 9-րդ կետով սահմանվում է, որ «Հանձնաժողովը, ղեկավարվելով գործող օրենսդրության պահանջներով և հաշվի առնելով անդամների ու գործի մասնակիցների կարծիքները՝ 10 աշխատանքային օրվա ընթացքում կազմում է համապատասխան եզրակացություն ...»: Համաձայն օրենքի 16.1-ին հոդվածի 6-րդ մասի՝ Որակավորման հանձնաժողովը կազմված է յոթ անդամից, սակայն պարզ չէ, թե նշված հանձնաժողովը ինչ աշխատակարգով է գործում, ինչպես են կայացվում համապատասխան որոշումները՝ եզրակացություն կազմելու կամ եզրակացություն չկազմելու վերաբերյալ: Ուստի, գտնում ենք, որ այն լրացուցիչ պարզաբանման կարիք ունի:
	Մասամբ ընդունվել է։
Նախագծի հավելվածի 9-րդ կետը լրամշակվել է։
Միաժամանակ հայտնում ենք, որ յուրաքանչյուր դեպքում հանձնաժողովը կազմում է համապատասխան եզրակացություն, այդ թվում այն պարագայում, երբ պարզվում է, որ որակավորման վկայական ստացած անձի կողմից խախտում չի կատարվել (Նախագծի հավելվածի 10-րդ կետ):

	   6.	Նախագծին կից ներկայացված հիմնավորման մեջ համապատասխան բաժինների համարակալումը վերանայման կարիք ունի:
	Ընդունվել է:
Հիմնավորումները լրամշակվել են։

